ԱՄՓՈՓԱԹԵՐԹ
«Հայաստանի Հանրապետության կառավարության և Ուզբեկստանի Հանրապետության կառավարության միջև ուղևորների և բեռների միջազգային ավտոտրանսպորտային փոխադրումների մասին» համաձայնագրի նախագծի վերաբերյալ շահագրգիռ գերատեսչությունների կարծիքների քննարկման արդյունքների 
	Շահագրգիռ գերատեսչություն
	Առաջարկվող լրացում/խմբագրում
	Կարգավիճակ
	ՀՀ տրանսպորտի և կապի նախարարու​թյան նշումներ

	ՀՀ Նախագահի աշխատակազմ
	Սկզբունքային առաջարկություններ և դիտողություններ չկան
	Ընդունվել է ի գիտություն
	

	ՀՀ արտաքին գործ​երի նախարարու​​թյուն
	Փաստաթղթի կնքումը համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին
	Ընդունվել է ի գիտություն
	

	ՀՀ արդարադատու​թյան նախարարու​թյուն
	Նախագծի նախաբանի երկրորդ պարբերության «իրենց երկրների» բառերը պետք է փոխարինել «Պայմանավորվող կողմերի պետությունների» բառերով՝ հաշվի առնելով, որ նախաբանում նշվում է «Պայմանավորվող կողմեր» բառերը:
	Ընդունվել է
	«իրենց տարածք​ներով» բառերը փոխարինվել են «Պայմանավորվող կողմերի պետու​թյուն​ների տարածքներով»

	ՀՀ արդարադատու​թյան նախարարու​թյուն
	Նախագծում բացակայում է համաձայնագրի առարկան սահմանող դրույթը: Նպատակահարմար է այն շարադրել նախաբանից հետո՝ հետևյալ խմբագրությամբ. «Պայմանավորվող կողմերը սույն Համաձայնագրին իրենց պետությունների ներքին օրենսդրությանը և միջազգային իրավունքի հանրաճանաչ սկզբունքներին և նորմերին համապատասխան համագործակցություն են իրականացնում ուղևորների և բեռների միջազգային ավտոտրանսպորտային փոխադրումների բնագավառներում:»:
	Ընդունվել է
	

	ՀՀ արդարադատու​թյան նախարարու​թյուն
	Նախագծի 2-րդ հոդվածի «(Տերմիններ)» բաժնում առաջարկում ենք ավելացնել «Միջազգային փոխադրումներ», «Միջազգային ավտոմոբիլային փոխադրումներ», «Միանգամյա թույլտվություններ», «Բազմակի թույլտվություններ»  հասկացությունների սահմանումները:
	Չի ընդունվել
	Նշված հասկացությունները հանրաճանաչ տերմիններ են

	ՀՀ արդարադատու​թյան նախարարու​թյուն
	Առաջարկում ենք վերաձևակերպել և ընդլայնել նույն հոդվածի «Կցորդ» տերմինի սահմանումը:
	Չի ընդունվել
	

	ՀՀ արդարադատու​թյան նախարարու​թյուն
	Նախագծի 3-րդ հոդվածի առաջին պարբերության «իրականացման» բառից առաջ առաջարկում ենք ավելացնել «դրույթների» բառը:
	Ընդունվել է
	

	ՀՀ արդարադատու​թյան նախարարու​թյուն

	Հստակեցման կարիք ունի 5-րդ հոդվածի 3-րդ կետը. առաջարկում ենք հստակ նշել, թե երբ և ինչ պայմաններում տրանսպորտային միջոցը կարող է համարվել անսարք և անհրաժեշտության դեպքում նախագծի 2-րդ հոդվածում ավելացնել «անսարք տրանսպորտային միջոց» հասկացության սահմանումը:
	Չի ընդունվել
	

	ՀՀ արդարադատու​թյան նախարարու​թյուն
	Առաջարկում ենք հանել նախագծի 7-րդ հոդվածի 1-ին կետի ա) ենթակետի «և կիսակցորդ» բառերը, քանի որ 2-րդ հոդվածում առկա սահմանումների համաձայն «կցորդ» տերմինը ներառում է նաև «կիսակցորդ» հասկացությունը:
	Ընդունվել է
	

	ՀՀ արդարադատու​թյան նախարարու​թյուն
	Հստակեցման կարիք ունի նաև նախագծի 9-րդ հոդվածի 3-րդ կետի «հսկողական մարմիններ» հասկացությունը. անհրաժեշտ է հստակ նշել, թե որոնք են «հսկողական մարմինները» կամ ինչ է հասկացվում «հսկողական մարմիններ» հասկացություն տակ:
	Ընդունվել է
	Փոփոխվել է «Տրանսպորտի բնագավառում վերահսկողություն իրականացնող մարմիններ»

	ՀՀ արդարադատու​թյան նախարարու​թյուն
	Նախագծի 10-րդ հոդվածի 2-րդ կետում առաջարկում ենք հստակեցնել, թե արդյո՞ք փոխադրողը պետք է տվյալ հոդվածում նշված հատուկ թույլտվությունը ստանա նախապես՝ միջազգային տրանսպորտային փոխադրում սկսելու համար, թե ոչ, և ում կողմից է տրամադրվում «հատուկ թույլտվություն»:
	Ընդունվել է
	Թույլտվությունը ստացվում է նախապես, լիազոր մարմնի կողմից:

	ՀՀ արդարադատու​թյան նախարարու​թյուն
	Ուշադրություն ենք հրավիրում նախագծի 13-րդ և 14-րդ հոդվածների դրույթներին, որոնց համաձայն ներմուծված իրերը ազատվում են մաքսային վճարներից, գանձումներից և հարկերից. անհրաժեշտ է հստակեցնել, քանի որ ԵԱՏՄ մաքսային օրենսգրքի ընդունումից հետո հնարավոր է լուրջ հակասությունների տեղիք տրվի:
	Ընդունվել է
	

	ՀՀ արդարադատու​թյան նախարարու​թյուն
	Վերախմբագրման կարիք ունի նախագծի 17-րդ հոդվածի առաջին կետը. առաջարկում ենք այն շարադրել հետևյալ տեսքով. «Սույն համաձայնագրի դրույթների կիրարկման ընթացքում Պայմանավորվող կողմերի պետությունների միջև առաջացած վեճերն ու տարաձայնությունները կարգա​վորվում են Պայմանավորվող կողմերի պետությունների իրավասու մարմինների միջև խորհրդակցությունների և բանակցու​թյունների միջոցով:»:
	Ընդունվել է
	

	ՀՀ արդարադատու​թյան նախարարու​թյուն
	 Առաջարկում ենք ավելի ընդլայնված կերպով ներկայացնել նախագծի    նույն հոդվածի 2-րդ կետում նշված Համատեղ հանձնա​ժողովի մասին կարգավորումները, նպատակա​հարմարության դեպքում կարգավորել այն Համաձայնագրին կից առանձին հավելվածով:
	Չի ընդունվել
	Նպատակահարման չէ

	ՀՀ ԿԱ պետական եկամուտների կոմիտե
	Նախագծի 12-րդ հոդվածի 1-ին մասում «ներմուծված» բառից առաջ առաջարկում ենք լրացնել «ժամանակավոր» բառը, իսկ «իրերը» բառը փոխարինել «ապրանքները» բառով:
	Ընդունվել է
	

	ՀՀ ԿԱ պետական եկամուտների կոմիտե
	Հայաստանի Հանրապետության և Ուզբեկստանի Հանրապետության միջև կնքվող համաձայնագրի և կողմերի հարկային ու մաքսային օրենսդրությամբ սահմանված դրույթների տարընկալումներից կամ լրացուցիչ մեկնաբանման անհրաժեշտությունից խուսափելու նպատակով, Նախագծի 12-րդ հոդվածում և ամբողջ տեքստում կիրառվող՝ «ազատվում են մաքսային վճարներից, գանձումներից և հարկերից» և Նախագծի 13-րդ հոդվածի 1-ին մասում կիրառվող՝ «սեփականության կամ օգտագործման հետ կապված հարկերի և գանձումների վճարներ» հասկացություններն առաջարկում ենք հստակեցնել՝ նշելով գանձման ենթակա մաքսային վճարի, հարկի կամ պարտադիր վճարի տեսակը:
	Ընդունվել է
	

	ՀՀ ԿԱ պետական եկամուտների կոմիտե
	Առանց մաքսատուրքերի, հարկերի վճարման միջազգային փոխադրման տրանսպորտային միջոցների՝ Մաքսային միության մաքսային տարածք ժամանակավոր ներմուծման պայմանները սահմանված են «Մաքսային միության մաքսային օրենսգրքի մասին» 2009 թվականի նոյեմբերի 27-ի պայմանագրի անբաժանելի մաս համարվող Մաքսային միության մաքսային օրենսգրքի 342-րդ հոդվածում, իսկ միջազգային փոխադրման տրանսպորտային միջոցի սահմանումը տրված է նույն օրենսգրքի 4-րդ հոդվածի 1-ին կետի 40-րդ ենթակետում:

Մյուս կողմից, «Եվրասիական տնտեսական միության մաքսային օրենսգրքի մասին» 2017 թվականի ապրիլի 11-ին ընդունված և 2017թ. հուլիսի 1-ից ոչ շուտ ուժի մեջ մտնելու ժամկետ ունեցող պայմանագրի թիվ 1 հավելվածով հաստատված Եվրասիական տնտեսական միության մաքսային օրենսգրքի (այսուհետ՝ Օրենսգիրք) 273-րդ հոդվածի 1-ին կետի համաձայն՝ ժամանակավոր ներմուծվող միջազգային փոխադրում իրականացնող տրանսպորտային միջոցները ներմուծվում են Միության մաքսային տարածք՝ առանց ներմուծման մաքսատուրքերի, հարկերի, հատուկ, հակագնագցման, փոխհատուցման տուրքերի վճարման: Ընդ որում, Օրենսգրքի 2-րդ հոդվածի 1-ին կետի 49-րդ ենթակետի համաձայն՝ տրանսպորտային միջոցներն ապրանքների կատեգորիա է, որը ներառում է հետեւյալը՝ նավ, օդանավ, ավտոմոբիլային տրանսպորտային միջոց, կցորդ, կիսակցորդ, երկաթուղային տրանսպորտային միջոց (երկաթուղային շարժակազմ, երկաթուղային շարժակազմի միավոր), բեռնարկղ՝ դրանց համար նախատեսված տեխնիկական անձնագրերով կամ տեխնիկական տեղեկամատյաններով, պահեստամասերով, պարագաներով և սարքավորումներով, դրանց կառուցվածքով նախատեսված լցավորման անոթներում պարունակվող վառելիքաքսուքային նյութերով, սառեցնող և այլ տեխնիկական հեղուկներով, եթե դրանք փոխադրվում են նշված տրանսպորտային միջոցների հետ միասին:Հաշվի առնելով վերոնշյալը, առաջարկում ենք Նախագծի 12-րդ հոդվածի 1-ին մասի «ա)» և «բ)» ենթակետերը համապատասխանեցնել Մաքսային միության մաքսային օրենսգրքի վերոնշյալ հոդվածներով սահմանված դրույթներին, իսկ Նախագծի՝ 2017 թվականի հուլիսի 1-ից հետո ուժի մեջ մտնելու դեպքում՝ Օրենսգրքի համապատասխան նորմերին:
	Ընդունվել է
	

	ՀՀ ԿԱ պետական եկամուտների կոմիտե
	Նախագծի 12-րդ հոդվածի 2-րդ մասում «կամ դրվեն ոչնչացման մաքսային ընթացակարգի կամ այլ մաքսային ընթացակարգի շրջանակներում» բառերը փոխարինել «կամ ձևակերպվեն ոչնչացում մաքսային ընթացակարգով կամ այլ մաքսային ընթացակարգերով» բառերով:
	Ընդունվել է
	

	ՀՀ ԿԱ պետական եկամուտների կոմիտե
	Հայաստանի Հանրապետության հարկային օրենսգրքի 189-րդ հոդվածի համաձայն՝ Հայաստանի Հանրապետությունում գրանցված (հաշվառված) բեռնատար ավտոտրանսպորտային միջոցներով Հայաստանի Հանրապետության ավտոմոբիլային ճանապարհներից օգտվելու համար, ըստ թույլատրելի առավելագույն զանգվածի, բեռնատար ավտոտրանսպորտային միջոցներից ճանապարհային հարկի տարեկան դրույքաչափը կարող է կազմել մինչև 480 000 ՀՀ դրամ:  Ընդ որում, նույն օրենսգրքի 194-րդ հոդվածի համաձայն, մասնավորապես՝ Հայաստանի Հանրապետությունում գրանցված (հաշվառված) բեռնատար ավտոտրանսպորտային միջոցներով Հայաստանի Հանրապետության ավտոմոբիլային ճանապարհներից օգտվելու համար ճանապարհային հարկը յուրաքանչյուր հարկային տարվա համար հաշվարկվում է վերոնշյալ հոդվածում սահմանված տարեկան դրույքաչափերով և վճարվում է մինչև դրանց տարեկան տեխնիկական զննությունը:Մյուս կողմից, Հայաստանի Հանրապետությունում չգրանցված (չհաշվառված) բեռնատար ավտոտրանսպորտային միջոցներով Հայաստանի Հանրապետության ավտոմոբիլային ճանապարհներից օգտվելու համար՝ ըստ ավտոտրանսպորտային միջոցի թույլատրելի առավելագույն զանգվածի՝ Հայաստանի Հանրապետություն մուտքի յուրաքանչյուր 15 օրվա համար ճանապարհային հարկի հաշվարկման դրույքաչափերը սահմանված են նույն օրենսգրքի 188-րդ հոդվածում: Հաշվի առնելով վերոնշյալը, առաջարկում ենք վերանայել Նախագծի 13-րդ հոդվածի 2-րդ մասում նախատեսվող դրույթի սահմանման նպատակահարմարության հարցը, ի նկատի ունենալով այն հանգամանքը, որ նշված դրույթի պահպանման պարագայում ՀՀ հարկային օրենսգրքի վերոնշյալ հոդվածներով սահմանված նորմերը կիրառվելու են նաև համաձայնագրի կողմ հանդիսացող պետության փոխադրողի նկատմամբ:
	Չի ընդունվել
	

	ՀՀ ֆինանսների նախարարություն
	Իրավասությունների շրջանակներում դիտողություններ և առաջարկություններ չկան
	Ընդունել է ի գիտություն
	

	ՀՀ տնտեսական զարգացման և ներդրում​ների նախարարություն
	Առաջարկություններ և դիտողություններ չկան
	Ընդունվել է ի գիտություն
	

	ՀՀ Կենտրոնական բանկ
	Առաջարկում ենք Համաձայնագրի 15-րդ հոդվածում հստակեցնել թե ինչպիսի տեսակի և դասի ապահովագրության պայմանագիր պետք է կնքվի, մասնավորապես՝ ավտոտրանսպորտային միջոցի օգտագործումից բխող պատասխանատվության ապահովագրություն, ավտոտրանսպորտային միջոցի ապահովագրություն թե նախատեսվում է ապահովագրության նշված տեսակների միաժամանակյա կնքում:
	Ընդունել է
	


